
பா³லாம்பே³தி ஸுதா⁴பூரமாது⁴ரீசோரமம்பி³கே ।
தவ நாமாஸ்தி யத்தேந ஜிஹ்வா மே மது⁴மத்தமா ॥
ஜக³த்பவித்ரி மாமிகாமபாஹராஶு து³ர்ஜராம் ।
ப்ரஸீத³ மே த³யாது⁴நே ப்ரஶஸ்திமம்ப³ நஸ்க்ரு’தி⁴ ॥
ஸந்தி வித்³யா ஜக³த்யஸ்மிந் ஸம்ஸாரப்⁴ரமஹேதவ: ।
ப⁴ஜேऽஹம் த்வாம் யயா வித்³வாந் வித்³யயாऽம்ரு’தமஶ்ர்நுதே ॥
குர்வே க³ர்வேணாபசாராநபாராண் யத்³யப்யம்ப³ த்வத்பதா³ப்³ஜம் ததா²பி ।
மந்யே த⁴ந்யே தே³வி வித்³யாவலம்ப³ம் மாதேவ புத்ரம் பி³ப்⁴ரு’தாஸ்வேநம் ॥
யதோ²பாஸ்திக்ஷதிர்ந ஸ்யாத்தவ சக்ரஸ்ய ஸுந்த³ரி ।
க்ரு’பயா குரு கல்யாணீ ததா² மே ஸ்வஸ்திராயுஷீ ॥
ஸுகுமாரி ஸுகா²காரே ஸுநேத்ரே ஸூக்ஷ்மமத்⁴யமே ।
ஸுப்ரஸந்நா ப⁴வ ஶிவே ஸும்ரு’டீ³கா ஸரஸ்வதீ ॥
நவநீபவநீவாஸ லாலஸோத்தரமாநஸே ।
ஶ‍்ரு’ங்கா³ரதே³வதே மாத: ஶ்ரியம் வாஸய மே குலே ॥
வந்தே³ மாதரமம்பி³காம் ப⁴க³வதீம் வாணீரமாஸேவிதாம்
கல்யாணீம் கமநீயகல்பலதிகாம் கைலாஸநாத²ப்ரியாம் ।
வேதா³ந்தப்ரதிபாத்³யமாநவிப⁴வாம் வித்³வந்மநோரஞ்ஜநீம்
ஶ்ரீசக்ராஞ்சிதசக்ரபீட²நிலயாம் ஶ்ரீராஜராஜேஶ்வரீம் ॥
குந்த³முகுலாக்³ரந்தாம் குங்குமபங்கேந லிப்ததநுமத்⁴யாம் ।
ஆரக்ததே³ஹகாந்திம் பா³லாமகி²லாண்ட³நாயிகாம் வந்தே³ ॥
ஐங்காராஸநக³ர்பி⁴தாநலஶிகா²ம் ஶௌக்லிம் கலா பி³ப்⁴ரதீம்
ஸௌவர்ணாம்ப³ரதா⁴ரிணீம் வரஸுதா⁴தௌ⁴தாந்தரங்கா³ம் ஶிவாம் ।
வந்தே³ புஸ்தகமங்குஶம் ஜபவடீம் பாஶம் முதா³ பி³ப்⁴ரதீம்

த்வாம் பா³லாம் த்ரிபுராம் பராத்பரகலாம் ஷட்சக்ரஸஞ்சாரிணீம் ॥
பா³லார்காயுததேஜஸம் த்ரிணயநாம் ரக்தாம்ப³ரோல்லாஸிநீம்
நாநாலங்க்ரு’திராஜமாநவபுஷம் பா³லோடு³ராட்ஶேக²ராம் ।
ஹஸ்தைரிக்ஷுத⁴நு:ஸ்ரு’ணிம் ஸுமஶரம் பாஶம் முதா³ பி³ப்⁴ரதீம்
ஶ்ரீசக்ரஸ்தி²தஸுந்த³ரீம் த்ரிஜக³தாமாதா⁴ரபூ⁴தாம் ப⁴ஜே ॥
இதி ஶ்ரீபா³லாஸ்தோத்ரம் (1)ஸம்பூர்ணம் ।

